
༄༅།    །སྐྱེས་བུ་དམ་པའི་ཡང་སྲིད་གདན་སའི་ཆོས་ཀྱི་ཁྲི་ལ་མངའ་གསོལ་
བའི་ཆོ་ག་ཕན་བདེའི་དགའ་སྟོན་ཅེས་བྱ་བ་བཞུགས་སོ།    །

༄༅།    །ཨོཾ་སྭསྟི། རབ་འབྱམས་རྒྱལ་ཀུན་གསུང་གི་རྡོ་རྗེ་ཉིད།  །འཆི་མེད་རིག་འཛིན་གར་གིྱས་རྣམ་
རོལ་པ།  །སྣང་སྲིད་ཟིལ་གིྱས་གནོན་པའི་མགོན་པོ་དེས།  །དེང་འདིར་ཕྱོགས་ལས་རྣམ་རྒྱལ་དགེ་ལེགས་
སྩོལ།  །དེ་ཡང་བསྟན་འཛིན་གིྱ་སྐྱེས་ཆེན་དམ་པའི་ཡང་སྲིད་གཟུགས་སྐུ་མཚན་དཔེའི་པདྨོ་གསར་དུ་བཞད་
པ་གང་ཞིག་མི་འཇིགས་ཆོས་ཀྱི་ཁྲི་ལ་མངའ་གསོལ་བའི་སྐབས་སུ་བབས་པ་ན། ཟླ་བ་ཡར་གིྱ་ངོའི་ཚེས་
བཟང་པོ་ལ་གནས་ཁང་གི་སྟེང་འོག་ལོགས་རྣམས་མཛེས་པར་བརྒྱན། ཕུན་སུམ་ཚོགས་པའི་ཁྲི་དང་།
རྟེན་གིྱ་དཀྱིལ་འཁོར་ཚེ་རྫས་དང་བཅས་པ། མཆོད་གཏོར་སྨན་རཀ་ཉེར་སྤྱོད་རྣམས་བཀོད་མཛེས་སུ་
བཤམ། དེའི་མདུན་སྟེགས་ལ་རིན་པོ་ཆེའི་སྣོད་དུ་མཁའ་འགོྲའི་དཔལ་གཏོར་འཁོར་བཞི་ཐེབ་ཀྱུ་རིལ་བུ་
གང་མང་གིས་གཅེར་བའི་མདུན་ངོས་སྐུ་གླུད་ཆང་བུ་དཀོར་ཆ་རྣམས་ཀྱིས་བསྐོར་བ། གཞན་ཡང་མངའ་
དབུལ་གིྱ་ཡོ་བྱད་དང་བཀྲ་ཤིས་པའི་རྫས་རྣམས་དངོས་སམ་རི་མོར་བྲིས་པ་སོགས་འོག་གི་སྐབས་སོ་སོར་
དགོས་པའི་ཡོ་བྱད་ཐམས་ཅད་ཚོགས་པར་བྱས་ལ། སྔོན་འགོྲ་ནས་བཟུང་བདག་མདུན་བུམ་བཟླས་
ཚོགས་མཆོད་དང་བཅས་པ་ལས་གཞུང་བཞིན་གྲུབ་ནས། གང་ལ་མངའ་གསོལ་བར་བྱ་བའི་སྐྱེས་མཆོག་
མངོན་པར་བཤམས་པའི་ཁྲི་ལ་རོལ་མོར་བཅས་པས་སྤྱན་དྲངས་ལ་བཞུགས་སུ་གསོལ་ཏེ། ལས་བུམ་
གིྱས་ཁྲུས་གསོལ་ཞིང་།

ཨོཾ་ཨཱཿཧཱུཾ། སྣང་སྟོང་དག་པ་ལྷ་ཡི་གཞལ་ཡས་སུ།  །ཕ་རོལ་ཕྱིན་དྲུག་ཡེཤེས་
ལྔ་ལྡན་དང་།  །ས་བཅུ་ལམ་ལྔ་སྐུ་གསུམ་བཅུད་ལྡན་འདིས།  །སྐྱེས་བུ་ཆེན་པོའི་
སྐུ་ལ་ཁྲུས་གསོལ་བས།  །སྒྲིབ་གསུམ་བག་ཆགས་ཉེས་བྱས་ཀུན་བྱང་ཞིང་།  །
སྐུ་བཞི་ཡེ་ཤེས་ལྔ་ཡི་མཚན་དཔེར་གསལ།  །སྣང་སྟོང་འཇའ་ལུས་རྡོ་རྗེ་དྲི་མེད་
སྐུ།  །སྲིད་ཞིའི་དཔལ་དུ་མི་འགྱུར་བརྟན་པར་མཛོད།  །ཨོཾ་སརྦ་ཏ་ཐཱ་ག་ཏ་ཨ་བྷི་
ཥེ་ཀ་ཏ་ས་མ་ཡ་ཤིྲཱ་ཡེ་ཧཱུཾ།

ཨོཾ་ཧཱུཾ་ཏྲཱཾ་ཧྲཱིཿཨཱཿཀཱ་ཡ་བི་ཤོ་དྷ་ན་ཡེ་སྭཱ་ཧཱ།
དེ་ནས་འགལ་རྐྱེན་བཟོླག་པའི་སླད་དུ་མཆོད་གཏོར་སྐུ་གླུད་དང་བཅས་པ་བསང་སྦྱང་།

ཨོཾ་ཧྲཱིཿཔདྨནྟ་ཀྲི་ཏ་བཛྲ་ཀྲོ་དྷ་ཧྱ་གིྲཱ་ཝ་ཧུ་ལུ་ཧུ་ལུ་ཧཱུྃ་ཕཊ༔
ཨོཾ་སྭ་བྷཱ་ཝ་ཤུདྡྷ་སརྦ་དྷརྨ་སྭ་བྷཱ་ཝ་ཤུདྡྷོ྅ཧཾཿ
སྟོང་པའི་ངང་ལས་བྷྲཱུྃ་ཁ་དོག་ལྔ་ལྡན་ལས་འོད་འཕྲོས། འཕགས་པ་མཆོད།
སེམས་ཅན་གིྱ་དོན་བྱས། ཚུར་འདུས་ཡོངས་སུ་གྱུར་པ་ལས་རིན་པོ་ཆེའི་སྣོད་
ཡངས་ཤིང་རྒྱ་ཆེ་བར་བཅུད་ཟག་པ་མེད་པའི་བདུད་རྩིའི་རྒྱ་མཚོར་གྱུར་པའི་སྟེང་དུ་
ཨོཾ་དཀར་པོ། ཨཱཿདམར་པོ། ཧཱུཾ་མཐིང་ག་རྣམས་སངས་རྒྱས་ཐམས་ཅད་ཀྱི་སྐུ་
གསུང་ཐུགས་ཀྱི་ངོ་བོར་འོད་དུ་ཞུ།
ཨོཾ་ཨཱཿཧཱུཾ། ལན་གསུམ།

འདོད་ཡོན་ལྔ་ལྡན་གིྱ་མཆོད་སྤྲིན་ཟད་མི་ཤེས་པས་ནམ་མཁའ་གང་བར་གྱུར།
ཞེས་བརླབས་ཏེ།

ཧྲཱིཿ ཆོས་དབྱིངས་ལྷུན་གྲུབ་འོད་ཟེར་ཕྱོགས་མཚམས་འཁྲིགས།  །རང་གསལ་
པད་སྡོང་འོད་ཀྱི་ཕོ་བྲང་དབུས།  །ཚེ་ལྷ་ཡབ་ཡུམ་སྣང་སྟོང་འོད་ཟེར་ཀློང་།  །ཉི་ཤུ་
རྩ་བཞིའི་དཔའ་བོ་མཁའ་འགོྲས་བསྐོར།  །བཀའ་ཉེན་དྲེགས་པ་ལས་བྱེད་ཆོས་
སྲུང་རྣམས།  །འདིར་གཤེགས་མཆོད་གཏོར་སྐུ་གླུད་ཚོགས་མཆོད་དང་།  །ནམ་

མཁའ་གང་བའི་ཕྱི་ནང་གསང་མཆོད་སྤྲིན།  །དགྱེས་པར་བཞེས་ལ་ཕྲིན་ལས་རྣམ་
བཞི་སྒྲུབས།  །ཨོཾ་བཛྲ་ཨརྒྷཾ། པཱདཾྱ། པུཥེྤ། དྷུ་པེ། ཨཱ་ལོ་ཀེ གནྡྷེ། ནཻ་
ཝིདྱཱ། ཤཔྡ་པྲ་ཏཱིཙྪ་སྭཱ་ཧཱ། ཞེས་མཆོད།

ཨེ་ཝཾ་མཉམ་སྦྱོར་ཐབས་ཤེས་དབྱིངས་ཆེན་པོར།  །ཨེ་ཡཾ་ར་སཾུ་ཀེཾ་རཾ་བྷྲཱུྃ་འོད་
དང་།  །ཨོཾ་ཧཱུྃ་ཏྲཱཾ་ཧྲཱིཿཨཱཿདང་ཨཱ་ལི་དང་།  །ཀཱ་ལི་ཐབས་ཤེས་མཉམ་སྦྱོར་རྟེན་
འབྲེལ་བཅུད།  །ཏིང་འཛིན་འོད་སྐུར་འདུས་པའི་དགྱེས་མཆོད་སྤྲིན།  །ཟབ་
གསང་རྡོ་རྗེ་དབྱིངས་ཀྱི་རོལ་རྒྱུན་དུ།  །རྣམ་རོལ་ཡེ་ཤེས་སྣང་བ་རྒྱན་གིྱ་གླུད།  །
འཕོ་བ་ཆེན་པོ་རྟག་བརྟན་འགྱུར་མེད་ངང་།  །འོད་གསལ་རྡོ་རྗེའི་སྙིང་པོའི་ཞིང་དུ་
འབུལ།  །བཞེས་ནས་དངོས་འཛིན་མཚན་མའི་རྣམ་རྟོག་སོལ།  །སྐྱེ་འཆིའི་
འཛིན་མདངས་འཇའ་སྐུར་ཡལ་གྱུར་ཅིག  །ཅེས་དང་།

སྐུ་གསུམ་ཕྱོགས་དུས་རྒྱལ་བ་རབ་འབྱམས་ཀྱི།  །དབྱིངས་མཆོག་འོད་གསལ་
དྭངས་མ་རྡོ་རྗེའི་ཡུམ།  །རིགས་འདུས་འབུམ་ཕྲག་ཡེ་ཤེས་ཌཱ་ཀི་མ།  །ལྷན་
སྐྱེས་སྲིད་ཞིར་རོ་གཅིག་རྡོ་རྗེའི་དབྱིངས།  །འབར་བའི་འོད་སྐུར་བརྗིད་པའིགཏོར་
མ་དང་།  །སྲིད་ཞིའི་བདེ་ཆེན་ཕུན་ཚོགས་མཆོད་པའི་སྤྲིན།  །ལྷུན་འབྱམས་ཤར་
གོྲལ་དག་པའི་ཀློང་ནས་བཞེས།  །མཚན་འཛིན་བར་ཆད་ཐམས་ཅད་ཆོས་སྐུར་
ཟོླག  །མི་ཤིགས་གསང་མཆོག་རྡོ་རྗེའི་མཁའ་དབྱིངས་སུ།  །འཁོར་འདས་རྣམ་

རོལ་སྒྱུ་མའི་རོལ་རྩེད་བསྡུ།  །ཀུན་ཏུ་བཟང་མོའི་དབྱིངས་ཀྱི་འོད་གསལ་ངང་།  །
སྙིང་གུར་དབུས་སུ་འཆི་མེད་བདུད་རྩི་ཨཿ ཞེས་གཏོར་མ་སྐུ་གླུད་རྣམས་རོལ་མའི་སྒྲ་དང་

བཅས་ཕྱི་རོལ་དུ་ཕུལ།

སྐྱེས་མཆོག་གདན་ཁྲི་དང་བཅས་པ་བསང་སྦྱང་།

ཨོཾ་ཧྲཱིཿཔདྨནྟ་ཀྲི་ཏ་བཛྲ་ཀྲོ་དྷ་ཧྱ་གིྲཱ་ཝ་ཧུ་ལུ་ཧུ་ལུ་ཧཱུྃ་ཕཊ༔
ཨོཾ་སྭ་བྷཱ་ཝ་ཤུདྡྷ་སརྦ་དྷརྨ་སྭ་བྷཱ་ཝ་ཤུདྡྷོ྅ཧཾཿ
སྟོང་པའི་ངང་ལས་རིན་པོ་ཆེའི་སེང་ཁྲི་སྣ་ཚོགས་རྡོ་རྗེས་མཚན་པའི་སྟེང་དུ་ཟླ་བའི་
གདན་ལ་སྐྱེས་མཆོག་རིག་འཛིན་གཞོན་ནུ་ཉིད་ཧྲཱིཿ་ལས་པདྨ་ཚེ་དཔག་ཏུ་མེད་པ་
སྐུ་མདོག་དཀར་ལ་དམར་བའི་མདངས་ལྡན་མཛེས་འཛུམ་གཞོན་ནུ་ལོ་བརྒྱད་
ལོན་པའི་ལང་ཚོ་ཅན། ཞལ་གཅིག་ཕྱག་གཉིས་གཡས་གསེར་གིྱ་རྡོ་རྗེ་རྩེ་ལྔ་པ་
ཐུགས་ཀར་འཛིན་ཅིང་། གཡོན་མཉམ་གཞག་གི་སྟེང་ན་ཀ་པཱ་ལ་བདུད་རྩིས་གང་
བའི་ནང་དུ་ཚེ་བུམ་བཅུད་ཀྱིས་གང་བ་བསྣམས་པ། མཆན་ཁུང་གཡོན་དུ་ཚེ་ཡུམ་
མནྡ་ར་ཝ་སྦས་ཚུལ་ཁ་ཊྭཱཾ་ག་འཆང་ཞིང་། དབུ་ལ་པད་ཞྭ་འདབ་ལྡན་རྒོད་སྒྲོ་དར་
སྣ་ཉི་ཟླས་བརྒྱན་པ་དང་། སྐུ་ལ་གསང་ཕོད་ཆོས་གོས་ཟབ་བེར་རྣམས་བརྩེགས་
མར་གསོལ་བ། མཚན་དཔེ་ཡོངས་རྫོགས་རྡོ་རྗེའི་སྐྱིལ་མོ་ཀྲུང་གིས་འཇའ་ཟེར་
འོད་ཕུང་འཁྲིགས་པའི་ཀློང་ན་བཞུགས་པའོ།  །ཞེས་གསལ་བཏབ།

དེའི་ཐུགས་ཀ་ནས་འོད་ཟེར་འཕྲོས་པས་འཁོར་འདས་ཀྱི་ཚེ་བཅུད་ཐམས་ཅད་
དྭངས་མའི་འོད་ཟེར་ཉི་མ་འཆར་ཁའི་མདངས་ལྟ་བུར་བཀུག་ནས་སྐྱེས་བུ་ཆེན་པོ་
མཆོག་གི་སྐུ་ལ་སིབ་སིབ་ཐིམ་པས་འཆི་མེད་སྐུ་ཚེའི་དངོས་གྲུབ་ལ་དབང་འབྱོར་
པར་བསམས་ལ།

ཚེ་མདའ་གཡབ་ཅིང་།

ཧྲཱིཿ སྐུ་གསུམ་ཞིང་དང་ཉི་ཤུ་རྩ་བཞི་ཡི།  །ངོ་མཚར་རྒྱན་དང་བཀོད་རབ་འབར་
བའི་ཞིང་།  །འཇའ་ཟེར་སྤོས་སྤྲིན་མེ་ཏོག་མདངས་མཛེས་ཀུན།  །ལྷ་དང་ལྷ་མོའི་
འོད་ཀྱི་གུར་ཁང་འཁྲིགས།  །དབུས་མཆོག་པདྨ་འཁྱིལ་བའི་ཞིང་མཆོག་ནས།  །
སོར་རྟོག་ཡེ་ཤེས་པདྨ་ཚེ་དཔག་མེད།  །གསལ་འཚེར་ཌཱ་ཀི་མགྱོགས་མའི་
ཚོགས་བཅས་ཀྱིས།  །འབྱུང་ལྔ་སྐྱེ་འགོྲ་སྐུ་གསུམ་རྒྱལ་བ་སོགས།  །སྣང་སྲིད་
འཁོར་འདས་དྭངས་མའི་བཅུད་ཀུན་སྡུས།  །སྐྱེས་མཆོག་ཆེན་པོའི་སྐུ་ལ་སྩལ་དུ་
གསོལ།  །བསྐལ་པར་སྐུ་མཆོག་མི་འགྱུར་བརྟན་པ་དང་།  །པདྨའི་རིགས་ཀྱི་ཚེ་
ཡི་དངོས་གྲུབ་སྩོལ།  །ཤར་ཕྱོགས་རྡོ་རྗེ་འཁྱིལ་བའི་ཞིང་ཁམས་ནས།  །མེ་ལོང་
ཡེ་ཤེས་མི་བསྐྱོད་ཚེ་དཔག་མེད།  །གསལ་འཚེར་ཌཱ་ཀི་མགྱོགས་མའི་ཚོགས་
བཅས་ཀྱིས།  །འབྱུང་ལྔ་སྐྱེ་འགོྲ་སྐུ་གསུམ་རྒྱལ་བ་སོགས། སྣང་སྲིད་འཁོར་
འདས་དྭངས་མའི་བཅུད་ཀུན་སྡུས།  །སྐྱེས་མཆོག་ཆེན་པོའི་སྐུ་ལ་སྩལ་དུ་

གསོལ།  །བསྐལ་པར་སྐུ་མཆོག་མི་འགྱུར་བརྟན་པ་དང་།  །རྡོ་རྗེ་རིགས་ཀྱི་ཚེ་
ཡི་དངོས་གྲུབ་སྩོལ།  །ལྷོ་ཕྱོགས་རིན་ཆེན་འཁྱིལ་བའི་ཞིང་ཁམས་ནས།  །
མཉམ་ཉིད་ཡེ་ཤེས་རཏྣ་ཚེ་དཔག་མེད།  །གསལ་འཚེར་ཌཱ་ཀི་མགྱོགས་མའི་
ཚོགས་བཅས་ཀྱིས།  །འབྱུང་ལྔ་སྐྱེ་འགོྲ་སྐུ་གསུམ་རྒྱལ་བ་སོགས།  །སྣང་སྲིད་
འཁོར་འདས་དྭངས་མའི་བཅུད་ཀུན་སྡུས།  །སྐྱེས་མཆོག་ཆེན་པོའི་སྐུ་ལ་སྩལ་དུ་
གསོལ།  །བསྐལ་པར་སྐུ་མཆོག་མི་འགྱུར་བརྟན་པ་དང་།  །རིན་ཆེན་རིགས་ཀྱི་
ཚེ་ཡི་དངོས་གྲུབ་སྩོལ།  །ནུབ་ཕྱོགས་འཁོར་ལོ་འཁྱིལ་བའི་ཞིང་ཁམས་ནས།  །
ཆོས་དབྱིངས་ཡེ་ཤེས་རྣམ་སྣང་ཚེ་དཔག་མེད།  །གསལ་འཚེར་ཌཱ་ཀི་མགྱོགས་
མའི་ཚོགས་བཅས་ཀྱིས།  །འབྱུང་ལྔ་སྐྱེ་འགོྲ་སྐུ་གསུམ་རྒྱལ་བ་སོགས།  །སྣང་
སྲིད་འཁོར་འདས་དྭངས་མའི་བཅུད་ཀུན་སྡུས།  །སྐྱེས་མཆོག་ཆེན་པོ་སྐུ་ལ་སྩལ་
དུ་གསོལ།  །བསྐལ་པར་སྐུ་མཆོག་མི་འགྱུར་བརྟན་པ་དང་།  །བདེ་གཤེགས་
རིགས་ཀྱི་ཚེ་ཡི་དངོས་གྲུབ་སྩོལ།  །བྱང་ཕྱོགས་རྒྱ་གྲམ་འཁྱིལ་བའི་ཞིང་ཁམས་
ནས།  །བྱ་གྲུབ་ཡེ་ཤེས་ཀརྨ་ཚེ་དཔག་མེད།  །གསལ་འཚེར་ཌཱ་ཀི་མགྱོགས་
མའི་ཚོགས་བཅས་ཀྱིས།  །འབྱུང་ལྔ་སྐྱེ་འགོྲ་སྐུ་གསུམ་རྒྱལ་བ་སོགས།  །སྣང་
སྲིད་འཁོར་འདས་དྭངས་མའི་བཅུད་ཀུན་སྡུས།  །སྐྱེས་མཆོག་ཆེན་པོའི་སྐུ་ལ་
སྩལ་དུ་གསོལ།  །བསྐལ་པར་སྐུ་མཆོག་མི་འགྱུར་བརྟན་པ་དང་།  །ལས་ཀྱི་

རིགས་ཀྱི་ཚེ་ཡི་དངོས་གྲུབ་སྩོལ།  །ཨོཾ་ཨཱཿཧཱུྃ་བཛྲ་གུ་རུ་པདྨ་ཐོད་ཕྲེང་རྩལ་བུདྡྷ་
བཛྲ་རཏྣ་པདྨ་ཀརྨ་ཨཱཿཡུ་རྫྙཱ་ན་ཚེ་བཾྷྲཱུཿ
ཞེས་ཚེ་ཛཔ྄་རོལ་མོ་དང་བཅས་པས་ཚེ་འགུགས།

དེ་ཉིད་མི་ཉམས་ཤིང་བརྟན་པར་བྱ་བའི་ཕྱིར་ཚེ་བུམ་ཕྱག་ཏུ་ཕུལ་ལ།

ཧྲཱིཿ མགོན་པོ་ཚེ་དཔག་མེད་ཀྱི་དགོངས་པ་ཡིས༔ ལྷ་མོ་ཙཎྜ་ལཱི་ལ་ཐུགས་
བརྒྱུད་ནས༔ འཆི་མེད་པདྨ་འབྱུང་གནས་བྱིན་བརླབས་ཏེ༔ འདས་དང་མ་བྱོན་ད་
ལྟ་དུས་གསུམ་གིྱ༔ ཚེ་ཡི་རིག་འཛིན་རྣམས་ཀྱི་བྱིན་གིྱས་རློབས༔ འཆི་མེད་སྐུ་
ཚེའི་དངོས་གྲུབ་སྩལ་དུ་གསོལ༔
མེ་ཏོག་འཐོར་ཞིང་། སྐུ་ཚེ་མི་ཤིགས་པའི་རྡོ་རྗེར་གྱུར་ཅིག  །མི་འགྱུར་བའི་གཡུང་
དྲུང་དུ་གྱུར་ཅིག  །མི་ནུབ་པའི་རྒྱལ་མཚན་དུ་གྱུར་ཅིག  །འཆི་མེད་ཚེ་ཡི་རིག་
འཛིན་བརྙེས་པར་གྱུར་ཅིག ཅེས་བརྗོད།

ཚེ་རིལ་ཕུལ་ལ།

བཀྲ་ཤིས་ཚེ་རྟེན་དཔལ་གིྱ་ཟས།  །སྙིང་པོ་འདུས་པའི་བཅུད་འདི་ནི།  །དེ་རིང་
ཁྱེད་ཀྱིས་གསོལ་བར་བགིྱ།  །འདི་གསོལ་བཅོམ་ལྡན་ཚེ་དཔག་མེད།  །ཞལ་
མཐོང་འགྱུར་བར་གདོན་མི་ཟ།  །ཞེས་དང་།

༼མེ་ཏོག་འཐོར་ཞིང་། སྐུ་ཚེ་མི་ཤིགས་པའི་རྡོ་རྗེར་གྱུར་ཅིག  །མི་འགྱུར་བའི་གཡུང་

དྲུང་དུ་གྱུར་ཅིག  །མི་ནུབ་པའི་རྒྱལ་མཚན་དུ་གྱུར་ཅིག  །འཆི་མེད་ཚེ་ཡི་རིག་
འཛིན་བརྙེས་པར་གྱུར་ཅིག ཅེས་བརྗོད། ༽ ཐབས་ཀྱི་རྫས་ཚེའི་རིལ་བུ་ཕུལ་བ་ལ་
བརྟེན་ནས་ཐབས་བདེ་བ་ཆེན་པོའི་མཆོག་ཏུ་མི་འགྱུར་བ་རྡོ་རྗེ་ཚེ་ཡི་དངོས་གྲུབ་
བརྙེས་པར་གྱུར་ཅིག  །

ཚེ་ཆང་ཕུལ་ལ།

འཆི་མེད་ཚེ་ཡི་དཔལ་ལ་ལོངས་སྤྱོད་ཅིང་།  །རིག་པའི་བློ་དང་རྣམ་དཔོྱད་ཤེས་
རབ་དང་།  །སྲིད་དང་ཞི་བའི་དཔལ་འབྱོར་གང་ལགས་པ།  །དེ་ཀུན་ལྷུན་གིྱས་
གྲུབ་པར་མཛད་དུ་གསོལ།  །ཞེས་དང་།

༼མེ་ཏོག་འཐོར་ཞིང་། སྐུ་ཚེ་མི་ཤིགས་པའི་རྡོ་རྗེར་གྱུར་ཅིག  །མི་འགྱུར་བའི་གཡུང་
དྲུང་དུ་གྱུར་ཅིག  །མི་ནུབ་པའི་རྒྱལ་མཚན་དུ་གྱུར་ཅིག  །འཆི་མེད་ཚེ་ཡི་རིག་
འཛིན་བརྙེས་པར་གྱུར་ཅིག ཅེས་བརྗོད། ༽ ཤེས་རབ་ཀྱི་རྫས་ཚེའི་བདུད་རྩི་ཕུལ་
བ་ལ་བརྟེན་ནས་ཤེས་རབ་སྟོང་ཉིད་རྡོ་རྗེ་ཚེ་ཡི་དངོས་གྲུབ་བརྙེས་པར་གྱུར་ཅིག  །
ཅེས་མེ་ཏོག་འཐོར།

ཚེ་མདའ་ཕུལ་ལ།

ཨཿ མཁའ་ཁྱབ་ཡེ་ཤེས་ཆེན་པོའི་འོད་ཟེར་སྤྲིན༔ སྤྲོས་པས་འཁོར་འདས་ཀུན་
ཁྱབ་ཚེ་ཡི་བཅུད༔ དྭངས་མ་མི་ཤིགས་འཁྱིལ་བའི་ཐིག་ལེར་སྡུས༔ ཟུང་

འཇུག་འདུ་འབྲལ་མེད་པའི་དབྱིངས་སུ་བསྟིམས།  །འོད་གསལ་ཀློང་ཡངས་ཆེན་
པོར་རྒྱས་བཏབ་པས།  །གཞོམ་གཞིག་བྲལ་བའི་རྡོ་རྗེའི་ཚེ་ཐོབ་ཤོག༔ དྷརྨ་དྷཱ་
ཏུ་མུ་ཏྲ་ཛྙཱ་ན་བཛྲ་ཏིཥྛ་རཀྵ་རཀྵ་ཧཾཿ ཞེས་རྒྱས་གདབ།

དེ་ལྟར་འཆི་མེད་རྡོ་རྗེའི་ཚེ་དབང་བརྙེས་པ་ལ་ཕྲིན་ལས་འགོྲ་འདུལ་མངའ་གསོལ་བའི་སླད་དུ། དུང་དཀར་
པོ་དཪ་སྣའི་ཆུན་འཕྱང་ལྡན་པ་ཕུལ་ལ།

ཧཱུཾ༔ ནོར་བུ་དུང་དཀར་གཡས་སུ་འཁྱིལ་བ་འདིས༔ བསྟན་འཛིན་སྐྱེས་མཆོག་
ཁྱེད་ལ་མངའ་གསོལ་བས༔ ཁམས་གསུམ་ཐམས་ཅད་ཆོས་ཀྱི་སྒྲ་ཡིས་གང་༔
སེམས་ཅན་ཐམས་ཅད་དགེ་བཅུ་སྤྱོད་པར་ཤོག༔
རྔ་བོ་ཆེ་དབྱུག་གུ་དང་ལྡན་པ་ཕུལ་ལ།

ཧཱུཾ༔ རྔ་ཆེན་རོལ་མོ་སྙན་པའི་སྒྲ་ཆེན་འདིསཿ བསྟན་འཛིན་སྐྱེས་མཆོག་ཁྱེད་ལ་
མངའ་གསོལ་བས༔ འཇིག་རྟེན་ཆོས་ཀྱི་སྒྲ་ཡིས་གང་ནས་ཀྱང་༔ སྙན་གྲགས་
ནམ་མཁའི་འབྲུག་ལྟར་སྒྲོག་པར་ཤོག༔
ཟ་འོག་གི་རྒྱལ་མཚན་ནོར་བུའི་ཏོག་གིས་མཛེས་པ་ཕུལ་ལ།

ཧཱུཾ༔ མི་ནུབ་རྒྱལ་མཚན་བསྟན་པའི་སྲོག་ཤིང་འདིས༔ བསྟན་འཛིན་སྐྱེས་
མཆོག་ཁྱེད་ལ་མངའ་གསོལ་བས༔ སངས་རྒྱས་བསྟན་པ་དར་ཞིང་རྒྱས་པ་
དང་༔ བླ་མེད་ཆོས་ཀྱི་རྒྱལ་མཚན་བསྒྲེང་བར་ཤོག༔

རིན་པོ་ཆེའི་ཡུ་བ་ལ་བརྟེན་པའི་བ་དན་ལེྕ་གསུམ་པ་འཕན་མགོས་མཛེས་པ་ཕུལ་ལ།

ཧཱུཾ༔ ཁམས་གསུམ་དབང་སྡུད་དར་གིྱ་འཕན་ཕྲན་འདིས༔ བསྟན་འཛིན་སྐྱེས་
མཆོག་ཁྱེད་ལ་མངའ་གསོལ་བས༔ ཆོས་ཀྱི་མངའ་ཐང་བསོད་ནམས་དར་ཞིང་
རྒྱས༔ སེམས་ཅན་ཐམས་ཅད་བདེ་སྐྱིད་ལྡན་པར་ཤོག༔ ཅེས་ཕུལ།

༈ སྐབས་འདིར་སྤྲོ་ན་བརྗོད་བྱ་ཕུན་སུམ་ཚོགས་ཤིང་རྗོད་བྱེད་རྒྱས་བསྡུས་འཚམས་པའི་སྙན་འབུལ་གིྱས་
མཚམས་སྦྱར་བའམ། གང་ལྟར་ཡང་མཎྜལ་ཚོམ་བུ་སོ་བདུན་མ་རྒྱས་པར་འབུལ་བ་དཀྱུས་ལྟར་ལ།

རྡོ་རྗེ་སློབ་དཔོན་སངས་རྒྱས་དཔལ།  །
དུས་གསུམ་བཞུགས་ལ་ཕྱག་འཚལ་ལོ།  །
མཆོག་གསུམ་བསྟེན་པའི་ཞིང་གྱུར་ལ།  །
གཉིས་མེད་ཡིད་ཀྱིས་སྐྱབས་སུ་མཆི།  །
དངོས་འབྱོར་ཡིད་ཀྱིས་རྣམ་སྤྲུལ་པའི།  །
དག་པའི་མཆོད་པ་བཞེས་སུ་གསོལ།  །
དངོས་གྲུབ་ཆུ་བོ་གཅོད་པའི་གེགས།  །
ཉེས་བྱས་མ་ལུས་བཤགས་པར་བགིྱ།  །
ཕྱོགས་བཅུ་འཁོར་གསུམ་དག་པའི་ཆོས།  །
མ་ཆགས་སྤྱོད་ལ་རྗེས་ཡི་རང་།  །
དག་པའི་མཐའ་བཞི་དྲི་མ་མེད།  །
རྫོགས་པའི་བྱང་ཆུབ་སེམས་བསྐྱེད་དོ།  །
བདེ་གཤེགས་དབང་ཕྱུག་སེམས་དཔའ་ལ།  །
དག་པ་གསུམ་གིྱ་ལུས་འབུལ་ལོ།  །

ཚེ་རབས་བསྒྲངས་པའི་དགེ་བ་རྣམས།  །
བསྡུས་ནས་བྱང་ཆུབ་མཆོག་ཏུ་བསྔོ།  །

ཨོཾ་བཛྲ་བྷུ་མི་ཨཱཿཧཱུྃ། གཞི་ཡོངས་སུ་དག་པ་དབང་ཆེན་གསེར་གིྱ་ས་གཞི། ཨོཾ་
བཛྲ་རེ་ཁེ་ཨཱཿཧཱུྃ། ཕྱི་ལྕགས་རི་ཁོར་ཡུག་གིས་བསྐོར་བའི་དབུས་སུ་ཧཱུྃ། རིའི་
རྒྱལ་པོ་རི་རབ། ཤར་ལུས་འཕགས་པོ། ལྷོ་འཛམ་བུ་གླིང་། ནུབ་བ་གླང་སྤྱོད།
བྱང་སྒྲ་མི་སྙན། ལུས་དང་ལུས་འཕགས། རྔ་ཡབ་དང་རྔ་ཡབ་གཞན། གཡོ་
ལྡན་དང་ལམ་མཆོག་འགོྲ། སྒྲ་མི་སྙན་དང་སྒྲ་མི་སྙན་གིྱ་ཟླ། རིན་པོ་ཆེའི་རི་བོ།
དཔག་བསམ་གིྱ་ཤིང་། འདོད་འཇོའི་བ། མ་རྨོས་པའི་ལོ་ཏོག འཁོར་ལོ་རིན་
པོ་ཆེ། ནོར་བུ་རིན་པོ་ཆེ། བཙུན་མོ་རིན་པོ་ཆེ། བློན་པོ་རིན་པོ་ཆེ། གླང་པོ་རིན་
པོ་ཆེ། རྟ་མཆོག་རིན་པོ་ཆེ། དམག་དཔོན་རིན་པོ་ཆེ། གཏེར་ཆེན་པོའི་བུམ་པ།
སྒེག་པ་མ། ཕྲེང་བ་མ། གླུ་མ། གར་མ། མེ་ཏོག་མ། བདུག་སྤོས་མ།
སྣང་གསལ་མ། དྲི་ཆབ་མ། ཉི་མ། ཟླ་བ། རིན་པོ་ཆེའི་གདུགས། ཕྱོགས་
ལས་རྣམ་པར་རྒྱལ་བའི་རྒྱལ་མཚན། ལྷ་དང་མིའི་དཔལ་འབྱོར་ཕུན་སུམ་
ཚོགས་པ་མ་ཚང་བ་མེད་པ་འདི་ཉིད་བསྟན་དང་འགོྲ་བའི་དཔུང་གཉེན་ཁྱབ་བདག་
འཁོར་ལོའི་མགོན་པོ། སྐྱེས་མཆོག་རིག་འཛིན་ཆེན་པོ། འགོྲ་འདུལ་རྒྱལ་སྲས་
བྱང་སེམས་གཞོན་ནུ་གང་གི་ཞབས་པད་བཀྲ་ཤིས་ཀྱི་རེ་ཁཱ་མི་འཇིགས་ཆོས་ཀྱི་ཁྲི་

འཕང་མཐོན་པོ་ལ་མངོན་པར་བཀོད་དེ་བདག་སོགས་གདུལ་བྱ་བརྩེ་བས་རྗེས་སུ་
འཛིན་པའི་སྐལ་བཟང་གི་དགའ་སྟོན་ཅི་དགར་སྩལ་བའི་བཀའ་དྲིན་གཏང་རག་
དང་། སླད་ཀྱང་མཆོག་གི་གསང་གསུམ་མི་ཤིགས་རྡོ་རྗེ་ཚེ་མཐའ་ཡས་པའི་ངོ་
བོར་འཚོ་ཞིང་གཞེས་ཏེ་ཟབ་རྒྱས་ཆོས་ཀྱི་འཁོར་ལོ་རྒྱུན་ཆད་མེད་པར་བསྐོར་བས་
བསྟན་པའི་སྒྲོན་མེ་གཅིག་པུར་མཛད་ནས་གདུལ་བྱར་གྱུར་པའི་འགོྲ་བ་རྣམས་
སྨིན་གོྲལ་ལ་འགོད་པར་གསོལ་བ་གདབ་པའི་སླད་དུ་འབུལ་བར་བགིྱའོ།  །
ཐུགས་རྗེས་འགོྲ་བའི་དོན་དུ་བཞེས་སུ་གསོལ།  །བཞེས་ནས་བྱིན་གིྱས་བརླབ་ཏུ་
གསོལ།  །ཞེས་འབུལ་བའམ་བསྡུས་ན།

ས་གཞི་སྤོས་ཆུས་བྱུགས་ཤིང་མེ་ཏོག་བཀྲམ།  །
རི་རབ་གླིང་བཞི་ཉི་ཟླས་བརྒྱན་པ་འདི།  །
སངས་རྒྱས་ཞིང་དུ་དམིགས་ཏེ་ཕུལ་བ་ཡིས།  །
འགོྲ་ཀུན་རྣམ་དག་ཞིང་ལ་སྤྱོད་པར་ཤོག  །
ཨི་དཾ་རཏྣ་མཎྜལ་ཀཾ་ནིརྻ་ཏ་ཡཱ་མི། ཞེས་ཕུལ།

དེ་ནས་སྐུ་གསུང་ཐུགས་རྟེན་དང་འབུལ་ཚན་གཞན་ཡོད་ནའང་འདིར་འབུལ་ཞིང་། འདུན་པ་རྩེ་གཅིག་པས་
བརྟན་བཞུགས་ཀྱི་ཚིག་བཅད་ཇི་ལྟར་རིགས་པས་གསལ་བ་གདབ། ཞལ་བསྲོ་བའི་སླད་དུ་ཚོགས་འཁོར་
གིྱ་དགའ་སྟོན་སོགས་བྱ།

༈ རྟེན་གསུམ་འབུལ་བ་ནི།

སྐུ་རྟེན་ལ། བསྟན་འགོྲའི་གཙུག་རྒྱན་དཔལ་ལྡན་བླ་མ་ལ།  །ངོ་མཚར་མཚན་
དཔེའི་སྣང་བརྙན་འདི་ཕུལ་བས།  །གང་སྐུ་བསྐལ་པ་རྒྱ་མཚོར་འཚོ་བཞེས་
པའི།  །དགེ་མཚན་སྣང་བ་རྟག་ཏུ་འབར་གྱུར་ཅིག  །
གསུང་རྟེན་ལ། ཆོས་ཀྱི་དབང་ཕྱུག་དཔལ་ལྡན་བླ་མ་ལ།  །ཐེག་མཆོག་བདུད་རྩིའི་
གླེགས་བམ་འདི་ཕུལ་བས།  །གང་གསུང་ཡན་ལག་དྲུག་ཅུའི་སྤྲིན་ཆེན་ལས།  །
ཟབ་རྒྱས་དམ་ཆོས་ཆར་ཆེན་དབབ་ཏུ་གསོལ།  །
ཐུགས་རྟེན་ལ། ཡེ་ཤེས་མཆོག་བརྙེས་དཔལ་ལྡན་བླ་མ་ལ།  །རྒྱལ་བའི་ཆོས་སྐུའི་
རྟེན་མཆོག་འདི་ཕུལ་བས།  །གང་ཐུགས་སྟོང་དང་སྙིང་རྗེ་ཟུང་འཇུག་པའི།  །
གཟིགས་པས་བདག་སོགས་འགོྲ་ལ་རྗེས་དགོངས་གསོལ།  །
ཡོན་ཏན་གིྱ་རྟེན་བུམ་པ་བཅུད་ལྡན་ལྟ་བུ་ལ། ཡོན་ཏན་རྨད་བྱུང་དཔལ་ལྡན་བླ་མ་ལ།  །
འདོད་དགུ་འཇོ་བའི་བུམ་བཟང་འདི་ཕུལ་བས།  །བྲལ་སྨིན་ནོར་བུའི་དགའ་སྟོན་མི་
ཟད་པས།  །ས་གསུམ་འགོྲ་བའི་རེ་བ་སྐོང་མཛད་གསོལ།  །
ཕྲིན་ལས་ཀྱི་རྟེན་སྣ་ཚོགས་རྡོ་རྗེ་ལྟ་བུ་ལ། ཕྲིན་ལས་མཐའ་ཡས་དཔལ་ལྡན་བླ་མ་ལ།  །
སྣ་ཚོགས་རྡོ་རྗེའི་ཕྱག་རྒྱ་འདི་ཕུལ་བས།  །གང་འདུལ་ཕན་དང་བདེ་བའི་མཛད་པ་
མཆོག  །རྟག་ཅིང་ཁྱབ་དང་ལྷུན་གིྱས་གྲུབ་གྱུར་ཅིག  །ཅེས་འབུལ།

༈ ཕྱག་འཚལ་བ་དང་མཆོད་ཅིང་བཤགས་པ་དང་།  །
རྗེས་སུ་ཡི་རང་བསྐུལ་ཞིང་གསོལ་བ་ཡི།  །
དགེ་བ་ཅུང་ཟད་བདག་གིས་ཅི་བསགས་པ།  །
ཐམས་ཅད་བདག་གིས་བྱང་ཆུབ་ཕྱིར་བསྔོའོ།  །
༈ ས་གཞི་སྤོས་ཆུས་བྱུགས་ཤིང་མེ་ཏོག་བཀྲམ།  །
རི་རབ་གླིང་བཞི་ཉི་ཟླས་བརྒྱན་པ་འདི།  །
སངས་རྒྱས་ཞིང་དུ་དམིགས་ཏེ་ཕུལ་བ་ཡིས།  །
འགོྲ་ཀུན་རྣམ་དག་ཞིང་ལ་སྤྱོད་པར་ཤོག  །
ཨི་དཾ་རཏྣ་མཎྜལ་ཀཾ་ནིརྻ་ཏ་ཡཱ་མི།
ཞེས་ཕུལ།

༈ སྐུ་མི་འགྱུར་རྡོ་རྗེའི་གདན་ལ་བཞུགས་སུ་གསོལ།  །
གསུང་མི་འགག་ཚངས་དབྱངས་ལྟ་བུར་གསུང་དུ་གསོལ།  །
ཐུགས་མི་གཡོ་ཀ་དག་ཆེན་པོར་བཞུགས་སུ་གསོལ། །
བདེ་ཆེན་རྡོ་རྗེའི་ངོ་བོར་བཞུགས་སུ་གསོལ།  །
ཞེས་ཀྱང་བརྗོད་དོ།།    །།

༈ སྐྱབས་རྗེ་ཡང་སྲིད་གདུང་སྲས་ཛྙཱ་ན་ཏ་རིན་པོ་ཆེའི་ཞབས་བརྟན་བཞུགས་སོ།  །

ཨོཾ་སྭསྟི། འཇིགས་མེད་དབང་དྲག་པདྨའི་བྱིན་རླབས་ཀྱིས།  །
འོད་གསལ་ཀློང་ཆེན་ནམ་མཁའི་རྣལ་འབྱོར་པའི།  །
གསང་གསུམ་བྱིན་ཐོབ་ཕྲིན་ལས་རྣམ་རོལ་གང།  །
ཞབས་པད་རྟག་བརྟན་འཛམ་གླིང་རྒྱན་དུ་ཤོག  །
ཅེས་པ་འདི་ནི་གདུང་འཛིན་དགའ་རབ་རིན་པོ་ཆེ་གཙོས་རྗེ་གོང་མའི་ཞལ་སློབ་རྣམས་ཀྱི་ངོར་༧གདུང་སྲས་
ཛྙཱ་ན་ཏ་རིན་པོ་ཆེའི་ཞབས་བརྟན་དུ་བདུད་འཇོམས་སྤྲུལ་མིང་པ་སངས་རྒྱས་པདྨ་བཞད་པས་བོད་ཤིང་ལུག་
ལོའི་སྨིན་ཟླའི་མཁའ་འགོྲ་འདུ་བའི་དུས་ཆེན་ལ་སྨོན་པ་དགེའོ།།    །།

༈ བླ་མ་སྐུ་ཁམས་བཟང་བར་གསོལ་བ་འདེབས།  །
མཆོག་ཏུ་སྐུ་ཚེ་རིང་བར་གསོལ་བ་འདེབས།  །
ཕྲིན་ལས་དར་ཤིང་རྒྱས་པར་གསོལ་བ་འདེབས།  །
བླ་མ་དང་འབྲལ་བ་མེད་པར་བྱིན་གིྱས་རློབས།  །

༄༅།    །བརྟན་བཞུགས་གསོལ་འདེབས་ཀྱི་རིམ་པ་སྤྱི་འགོྲ་ལ།

ན་མོ། རྒྱལ་བ་དགོངས་བརྒྱུད་རིག་འཛིན་བརྡ་བརྒྱུད་དང་།  །གང་ཟག་སྙན་
བརྒྱུད་བླ་མའི་ཚོགས་རྣམས་ཀྱིས།  །རྒྱལ་བའི་བསྟན་འཛིན་དཔལ་ལྡན་བླ་མ་
ལ།  །འགྱུར་མེད་སྐུ་ཚེའི་དངོས་གྲུབ་བསྩལ་དུ་གསོལ།  །བདག་སོགས་གདུལ་
བྱའི་སེམས་ཅན་ཐམས་ཅད་ཀྱི།  །འདོད་རྒུའི་རེ་བ་ཡོངས་སུ་རྫོགས་བྱའི་ཕྱིར།  །
མྱ་ངན་མི་འདའ་རྡོ་རྗེའི་སྐུར་བཞུགས་ནས།  །ཆོས་འཁོར་རྒྱུན་དུ་བསྐོར་བར་
གསོལ་བ་འདེབས།  །ཚེ་དཔག་མེད་དང་པདྨ་དབང་ཆེན་དང་།  །དངོས་གྲུབ་
དཔལ་སྟེར་ཡི་དམ་ལྷ་ཚོགས་ཀྱིས།  །རྒྱལ་བའི་བསྟན་འཛིན་དཔལ་ལྡན་བླ་མ་
ལ།  །འགྱུར་མེད་སྐུ་ཚེའི་དངོས་གྲུབ་བསྩལ་དུ་གསོལ།  །བདག་སོགས་གདུལ་
བྱའི་སེམས་ཅན་ཐམས་ཅད་ཀྱི།  །འདོད་རྒུའི་རེ་བ་ཡོངས་སུ་རྫོགས་བྱའི་ཕྱིར།  །
མྱ་ངན་མི་འདའ་རྡོ་རྗེའི་སྐུར་བཞུགས་ནས།  །ཆོས་འཁོར་རྒྱུན་དུ་བསྐོར་བར་
གསོལ་བ་འདེབས།  །ཕྱོགས་བཅུ་དུས་གསུམ་རྒྱལ་བ་རྒྱ་མཚོ་དང་།  །བྱང་
སེམས་ཉན་རང་འཕགས་པའི་ཚོགས་རྣམས་ཀྱིས།  །རྒྱལ་བའི་བསྟན་འཛིན་
དཔལ་ལྡན་བླ་མ་ལ།  །འགྱུར་མེད་སྐུ་ཚེའི་དངོས་གྲུབ་བསྩལ་དུ་གསོལ།  །
བདག་སོགས་གདུལ་བྱའི་སེམས་ཅན་ཐམས་ཅད་ཀྱི།  །འདོད་རྒུའི་རེ་བ་ཡོངས་
སུ་རྫོགས་བྱའི་ཕྱིར།  །མྱ་ངན་མི་འདའ་རྡོ་རྗེའི་སྐུར་བཞུགས་ནས།  །ཆོས་འཁོར་

རྒྱུན་དུ་བསྐོར་བར་གསོལ་བ་འདེབས།  །རྡོ་རྗེ་རིན་ཆེན་པདྨ་ལས་ལ་སོགས།  །
དཔའ་བོ་རྣལ་འབྱོར་མ་ཚོགས་ཐམས་ཅད་ཀྱིས།  །རྒྱལ་བའི་བསྟན་འཛིན་དཔལ་
ལྡན་བླ་མ་ལ།  །འགྱུར་མེད་སྐུ་ཚེའི་དངོས་གྲུབ་བསྩལ་དུ་གསོལ།  །བདག་
སོགས་གདུལ་བྱའི་སེམས་ཅན་ཐམས་ཅད་ཀྱི།  །འདོད་རྒུའི་རེ་བ་ཡོངས་སུ་
རྫོགས་བྱའི་ཕྱིར།  །མྱ་ངན་མི་འདའ་རྡོ་རྗེའི་སྐུར་བཞུགས་ནས།  །ཆོས་འཁོར་
རྒྱུན་དུ་བསྐོར་བར་གསོལ་བ་འདེབས།  །རྒྱལ་བའི་བསྟན་དང་བསྟན་འཛིན་སྐྱོང་
མཛད་ཅིང་།  །ཆོས་སྲུང་དམ་ཅན་རྒྱ་མཚོའི་ཚོགས་རྣམས་ཀྱིས།  །རྒྱལ་བའི་
བསྟན་འཛིན་དཔལ་ལྡན་བླ་མ་ལ།  །འགྱུར་མེད་སྐུ་ཚེའི་དངོས་གྲུབ་བསྩལ་དུ་
གསོལ།  །བདག་སོགས་གདུལ་བྱའི་སེམས་ཅན་ཐམས་ཅད་ཀྱི།  །འདོད་རྒུའི་རེ་
བ་ཡོངས་སུ་རྫོགས་བྱའི་ཕྱིར།  །མྱ་ངན་མི་འདའ་རྡོ་རྗེའི་སྐུར་བཞུགས་ནས།  །
ཆོས་འཁོར་རྒྱུན་དུ་བསྐོར་བར་གསོལ་བ་འདེབས།  །སྐུ་མི་འགྱུར་རྡོ་རྗེའི་གདན་
ལ་བཞུགས་སུ་གསོལ།  །གསུང་མི་འགག་ཚངས་དབྱངས་ལྟ་བུར་གསུང་དུ་
གསོལ།  །ཐུགས་མི་གཡོ་ཀ་དག་ཆེན་པོར་བཞུགས་སུ་གསོལ།  །འགྱུར་མེད་
རྡོ་རྗེའི་གདན་ལ་བཞུགས་སུ་གསོལ།  །དཀོན་མཆོག་གསུམ་དངོས་ཚེ་དབང་
ཐོད་ཕྲེང་རྩལ།  །སྒྲུབ་པ་སྡེ་བརྒྱད་ཡི་དམ་དཀྱིལ་འཁོར་ལྷ།  །བསྟན་སྲུང་དྲེགས་
པའི་སྡེ་དཔོན་སུམ་ཅུ་སོགས།  །རྩ་གསུམ་བདེན་སྟོབས་རྟེན་འབྱུང་བསླུ་མེད་

མཐུས།  །རྒྱལ་བསྟན་སྤྱི་དང་གསང་ཆེན་བཀའ་གཏེར་སྲོལ།  །འཛིན་མཛད་
རྒྱལ་ཀུན་ཐུགས་རྗེའི་སྒྱུ་འཕྲུལ་གར།  །འགག་མེད་ཡོངས་ཤར་བཤེས་གཉེན་རྡོ་
རྗེ་འཛིན།  །བསྐལ་བརྒྱར་རྟག་བཞུགས་ཆོས་འཁོར་བསྐོར་བར་ཤོག  །དད་དང་
དམ་ཚིག་ཞིང་ས་གཤིན་པ་ལ།  །བདེན་ཚིག་སྨོན་ལམ་ས་བོན་ཡོངས་བཏབ་
པ།  །མཆོག་གསུམ་ཐུགས་རྗེའི་ཆུ་ལུད་དྲོད་གཤེར་གིྱས།  །ལེགས་སྨིན་འདོད་
པའི་སྙེ་མ་གཡུར་ཟ་ཤོག  །
ཅེས་རིང་པོར་འཚོ་བའི་རྟེན་འབྱུང་གི་ཚིགས་སུ་བཅད་པ་འདི་ནི་ཟབ་མོ་གཏེར་གིྱ་བཀའ་བབས་རིག་འཛིན་
ངག་དབང་པདྨའི་༼གཏེར་བདག་གླིང་པ་༽གསུང་གིས་བསྐུལ་བ་དང་དུ་བླངས་ཏེ་ཟ་ཧོར་གིྱ་བནྡྷེས་སྦྱར་
བའི་ཡི་གེ་པ་ནི་འཇམ་དབྱངས་དཔལ་བཟང་ངོ་།།    །།

༈ སྐྱབས་རྗེ་ཡང་སྲིད་གདུང་སྲས་ཛྙཱ་ན་ཏ་རིན་པོ་ཆེའི་ཞབས་བརྟན་བཞུགས་སོ།  །

ཨོཾ་སྭསྟི། འཇིགས་མེད་དབང་དྲག་པདྨའི་བྱིན་རླབས་ཀྱིས།  །
འོད་གསལ་ཀློང་ཆེན་ནམ་མཁའི་རྣལ་འབྱོར་པའི།  །
གསང་གསུམ་བྱིན་ཐོབ་ཕྲིན་ལས་རྣམ་རོལ་གང།  །
ཞབས་པད་རྟག་བརྟན་འཛམ་གླིང་རྒྱན་དུ་ཤོག  །
ཅེས་པ་འདི་ནི་གདུང་འཛིན་དགའ་རབ་རིན་པོ་ཆེ་གཙོས་རྗེ་གོང་མའི་ཞལ་སློབ་རྣམས་ཀྱི་ངོར་༧གདུང་སྲས་
ཛྙཱ་ན་ཏ་རིན་པོ་ཆེའི་ཞབས་བརྟན་དུ་བདུད་འཇོམས་སྤྲུལ་མིང་པ་སངས་རྒྱས་པདྨ་བཞད་པས་བོད་ཤིང་ལུག་
ལོའི་སྨིན་ཟླའི་མཁའ་འགོྲ་འདུ་བའི་དུས་ཆེན་ལ་སྨོན་པ་དགེའོ།།    །།

༈ བླ་མ་སྐུ་ཁམས་བཟང་བར་གསོལ་བ་འདེབས།  །
མཆོག་ཏུ་སྐུ་ཚེ་རིང་བར་གསོལ་བ་འདེབས།  །
ཕྲིན་ལས་དར་ཤིང་རྒྱས་པར་གསོལ་བ་འདེབས།  །
བླ་མ་དང་འབྲལ་བ་མེད་པར་བྱིན་གིྱས་རློབས།  །

༄༅།  །རིག་འཛིན་འཇིགས་མེད་གླིང་པའི་རྡོ་རྗེའི་གསུང་ཚོགས་གླུ་ལས་སྨོན་རྟེན་འབྲེལ་བཞུགས་སོ།  །

ལས་སྨོན་རྟེན་འབྲེལ་དཔག་བསམ་ལྗོན་ཤིང་གི་སྟེང་དུ།  །
རྒྱ་གར་ཤར་གིྱ་རྨ་བྱ་གཞོན་ནུ་ཡང་ཕེབས་བྱུང་།  །
རྨ་བྱའི་གདུགས་སྐོར་དམ་པའི་ཆོས་ཕྱོགས་ལ་བསྒྱུར་དང་།  །
གཞོན་པ་ང་ཚོས་ཐར་པའི་ལམ་སྣ་ཞིག་ཟིན་ཡོང་།  །
བསོད་ནམས་དཔྱིད་ཀྱི་རྒྱལ་མོའི་ཤིང་རྟ་ལ་ཕེབས་པའི།  །
ལྷོ་མོན་ཤིང་ལོའི་ཚལ་གིྱ་ཁུ་བྱུག་གི་གསུང་སྙན།  །
ཡ་གི་དྲི་ཟའི་བུ་མོའི་གླིང་བུ་ལས་སྙན་པ།  །
དབྱར་གསུམ་ནམ་ཟླ་གསོ་བའི་རྟེན་འབྲེལ་ལ་ཡག་བྱུང་།  །
འདིར་འདུས་ལས་སྨོན་མཐུན་པའི་རྡོ་རྗེ་ཡི་སྤུན་གོྲགས།  །
ང་ཚོའི་བླ་མ་བཞུགས་པའི་ཆོས་ར་ལ་ཕེབས་དང་།  །
སྨིན་གོྲལ་བདུད་རྩི་འཐུང་བའི་དགའ་སྟོན་གིྱ་ངང་ནས།  །
ཉམས་དགའ་གླུ་རུ་ལེན་པའི་ཁྱད་ཆོས་ཤིག་ཡོད་དོ།  །
བདེ་ཆེན་འཕོ་འགྱུར་མེད་པའི་བཞུགས་གྲལ་གིྱ་དབུས་ནས།  །
ལྷ་དང་བླ་མའི་ཞལ་རས་མ་བསྒོམས་ཀྱང་མཇལ་བྱུང་།  །
མ་དང་མཁའ་འགོྲའི་སྙིང་ཐིག་འོད་གསལ་གིྱ་ཐེག་པས།  །
འཇའ་ལུས་ཆོས་སྐུར་བསྒྲུབ་པའི་དངོས་གྲུབ་ཅིག་ཞུའོ།  །

༈ སྤྲོ་ན་རྡོ་རྗེའི་གླུ་ཡང་བྱ་སྟེ།

འགོྲ་བ་ཀུན་ནི་མཆོག་ཏུ་དགའ་བའི་རང་བཞིན་ཏེ།  །
རྣལ་འབྱོར་མ་ནི་འཁོར་ལོའི་རང་བཞིན་དུ་གནས་ཀྱི།  །
ས་གསུམ་མ་ལུས་འགོྲ་བ་སངས་རྒྱས་ཀྱི་རང་བཞིན།  །
སྙིང་རྗེས་གཞོན་ནུ་མ་དང་ལྷན་ཅིག་རོལ་པར་བྱའོ།  །
ཨ་རེ་གཏི་མུག་ཕྱུགས་ཀྱིས་མི་ཤེས་སོ།  །
ལྷན་སྐྱེས་མཛེས་མས་བླངས་ནས་བདེ་བ་ཆེ་ལ་མནོས།  །
གང་གིས་དོན་དམ་པ་ནི་མ་བསྒོམས་པར།  །
དེ་ཡིས་སངས་རྒྱས་ཉིད་ནི་ཐོབ་པ་མ་ཡིན་ནོ།  །
ནང་དང་ཕྱི་ནི་དབྱེ་བ་མེད་པར་ཤེས་པར་གིྱས།  །
འཇིག་རྟེན་ཐམས་ཅད་བསྒྲལ་བར་ནུས་པའོ།  །
ཨ་རེ་གཏི་མུག་ཕྱུགས་ཀྱིས་མི་ཤེས་སོ།  །
ལྷན་སྐྱེས་མཛེས་མས་བླངས་ནས་བདེ་བ་ཆེ་ལ་མནོས།  །
ཞེས་དྲུག་འགྱུར་དུ་བླང་ངོ་།  །

༄༅།  །གསོལ་འདེབས་བསམ་པ་མྱུར་འགྲུབ་མ་ནི།

ཨེ་མ་ཧོ། མཚོ་དབུས་གེ་སར་པདྨའི་སྡོང་པོ་ལ།  །
སྐུ་ལྔ་ཡེ་ཤེས་ལྷུན་གིྱས་གྲུབ་པའི་ལྷ།  །
རང་བྱུང་ཆེན་པོ་པདྨ་ཡབ་ཡུམ་ནི།  །
མཁའ་འགོྲའི་སྤྲིན་ཕུང་འཁྲིགས་ལ་གསོལ་བ་འདེབས།  །
བསམ་པ་མྱུར་དུ་འགྲུབ་པར་བྱིན་གིྱས་རློབས།  །
ལས་ངན་སྤྱད་པའི་རྣམ་སྨིན་མཐུས་བསྐྱེད་པའི།  །
ནད་གདོན་བར་གཅོད་དམག་འཁྲུག་མུ་གེའི་ཚོགས།  །
ཁྱོད་ཞལ་དྲན་པའི་མོད་ལ་ཟད་བྱེད་པའི།  །
ཞལ་བཞེས་སྙིང་ནས་བསྐུལ་ལོ་ཨོ་རྒྱན་རྗེ།  །
བསམ་པ་མྱུར་དུ་འགྲུབ་པར་བྱིན་གིྱས་རློབས།  །
དད་དང་ཚུལ་ཁྲིམས་གཏོང་ལ་གོམས་པ་དང་།  །
ཐོས་པས་རྒྱུད་གོྲལ་ཁྲེལ་ཡོད་ངོ་ཚ་ཤེས།  །
ཤེས་རབ་ཕུན་སུམ་ཚོགས་པའི་ནོར་བདུན་པོ།  །
སེམས་ཅན་ཀུན་གིྱ་རྒྱུད་ལ་རང་ཞུགས་ནས།  །
འཇིག་རྟེན་བདེ་སྐྱིད་ལྡན་པར་དབུགས་འབྱིན་མཛོད།  །

བསམ་པ་མྱུར་དུ་འགྲུབ་པར་བྱིན་གིྱས་རློབས།  །
གང་ལ་ནད་དང་སྡུག་བསྔལ་མི་འདོད་རྐྱེན།  །
འབྱུང་པོའི་གདོན་དང་རྒྱལ་པོའི་ཆད་པ་དང་།  །
མེ་ཆུ་གཅན་གཟན་ལམ་འཕྲང་འཇིགས་པ་ཆེ།  །
ཚེ་ཡི་ཕ་མཐར་གཏུགས་པའི་གནས་སྐབས་ཀུན།  །
སྐྱབས་དང་རེ་ས་གཞན་དུ་མ་མཆིས་པས།  །
ཐུགས་རྗེས་ཟུང་ཞིང་གུ་རུ་ཨོ་རྒྱན་རྗེ།  །
བསམ་པ་མྱུར་དུ་འགྲུབ་པར་བྱིན་གིྱས་རློབས།  །
ཞེས་བོད་ཁམས་ནད་མུག་མཐའ་དམག་ཞི་ཞིང་བསྟན་འགོྲའི་བདེ་སྐྱིད་གསོ་བར་ཕན་ན་སྙམ་པ་དད་ལྡན་
རྣམས་ཀྱིས་ཐུགས་ལ་གཞུག  །ཅེས་པ་འདིའི་ཤློ་ཀ་དང་པོ་ཀུན་མཁྱེན་ཀློང་ཆེན་པའི་མཁའ་འགོྲ་ཡང་ཏིག་
གི་རྒྱབ་ཆོས་ཟབ་དོན་རྒྱ་མཚོའི་སྤྲིན་ཕུང་གི་མཆོད་བརྗོད་ལས་བྱུང་ཞིང་། དེ་ཕྱིན་ཀུན་མཁྱེན་གཉིས་པ་
རིག་འཛིན་འཇིགས་མེད་གླིང་པའི་རྡོ་རྗེའི་གསུང་བྱིན་རླབས་ཅན་ནོ།  །

༈ དུས་གསུམ་སངས་རྒྱས་གུ་རུ་རིན་པོ་ཆེ༔
དངོས་གྲུབ་ཀུན་བདག་བདེ་བ་ཆེན་པོའི་ཞབས༔
བར་ཆད་ཀུན་སེལ་བདུད་འདུལ་དྲག་པོ་རྩལ༔
གསོལ་བ་འདེབས་སོ་བྱིན་གིྱས་བརླབ་ཏུ་གསོལ༔
ཕྱི་ནང་གསང་བའི་བར་ཆད་ཞི་བ་དང་༔

26



བསམ་པ་ལྷུན་གིྱས་འགྲུབ་པར་བྱིན་གིྱས་རློབས༔
གཏེར་ཆེན་མཆོག་གྱུར་བདེ་ཆེན་གླིང་པས་སེང་ཆེན་གནམ་བྲག་གི་གཡས་ཟུར་བྲག་རི་རིན་ཆེན་བརྩེགས་པ་
ནས་སྤྱན་དྲངས་པ་དུས་བབས་ཀྱི་གསོལ་འདེབས་འདི་ཉིད་བྱིན་རླབས་ཤིན་ཏུ་ཆེ་བས་ཀུན་གིྱས་ཁ་ཏོན་དུ་
གཅེས་པར་ཟུངས་ཤིག  །

༈ ཨོ་རྒྱན་རིན་པོ་ཆེ་ལ་གསོལ་བ་འདེབས།  །
འགལ་རྐྱེན་བར་ཆད་མི་འབྱུང་ཞིང་།  །
མཐུན་རྐྱེན་བསམ་པ་འགྲུབ་པ་དང་།  །
མཆོག་དང་ཐུན་མོང་དངོས་གྲུབ་བསྩལ་དུ་གསོལ།  །
ཅེས་པ་འདི་ནི་རྡོ་གྲུབ་རིན་པོ་ཆེ་འཇིགས་མེད་ཕྲིན་ལས་འོད་ཟེར་མཁའ་སྤྱོད་དཔལ་གིྱ་ཙ་རི་ཏྲར་ཕེབས་
སྐབས་སློབ་དཔོན་རིན་པོ་ཆེ་ཞལ་གཟིགས་པའི་དུས་ཐོལ་བྱུང་དུ་གསུངས་པའི་གསོལ་འདེབས་བྱིན་རླབས་
ཅན་ནོ།  །མངྒལཾ།  །

༈ སྐྱབས་གནས་ཀུན་འདུས་ཨོ་རྒྱན་རིན་པོ་ཆེར།  །
བཟོད་མེད་གདུང་ཤུགས་དྲག་པོས་གསོལ་བ་འདེབས།  །
ཕྱི་ནང་གསང་བའི་བར་ཆད་དབྱིངས་སུ་སོལ།  །
བསམ་དོན་ཆོས་བཞིན་འགྲུབ་པར་བྱིན་གིྱས་རློབས།  །
ཞེས་པའང་འཇམ་དབྱངས་མཁྱེན་བརྩེ་དབང་པོས་རྩེ་གཅིག་ཏུ་གུས་པས་གང་ཤར་ཤུགས་བྱུང་དུ་གསོལ་བ་
བཏབ་པ་དགེའོ།།    །།

27



28



དེ་ནས་བཀྲ་ཤིས་པའི་རྫས་རྣམས་རྟ་སྔགས་ཀྱིས་བསང་།

ཨོཾ་ཧྲཱིཿཔདྨནྟ་ཀྲི་ཏ་བཛྲ་ཀྲོ་དྷ་ཧྱ་གིྲཱ་ཝ་ཧུ་ལུ་ཧུ་ལུ་ཧཱུྃ་ཕཊ༔
ཨོཾ་སྭ་བྷཱ་ཝ་ཤུདྡྷ་སརྦ་དྷརྨ་སྭ་བྷཱ་ཝ་ཤུདྡྷོ྅ཧཾཿ
སྟོང་པའིི་ངང་ལས་མཱྃ་ལས་བྱུང་བའི་བཀྲ་ཤིས་པའི་རྫས་བརྒྱད་སོ་སོའི་ལས་སྒྲུབ་
པ་ལ་ཐོགས་པ་མེད་པའི་ནུས་པ་དང་ལྡན་པར་གྱུར། ཨོཾ་ཨཱཿམངྒ་ལཾ་དྲ་བྱ་ཧཱུྃ།
ཞེས་པས་བྱིན་བརླབས་ལ།

སྔོན་ཡང་དག་པར་རྫོགས་པའི་སངས་རྒྱས་ཤཱ་ཀྱ་ཐུབ་པ་ལ། བྲམ་ཟེ་ཀུཎྜ་ལིས་
རྩྭ་དུརྦ་ཕུལ་བ། བཀྲ་ཤིས་པའི་རྫས་སུ་བྱིན་གིྱས་བརླབས་པ་དེ་བཞིན་དུ། དེང་
འདིར་ཡང་རྡོ་རྗེ་སློབ་དཔོན་མཆོག་གི་སྐུ་ཚེ་བསྐལ་པ་རྒྱ་མཚོར་བརྟན་པའི་སླད་དུ་
དུརྦའི་རྫས་ལ་བརྟེན་ནས་ཤིན་ཏུ་བཀྲ་ཤིས་པར་གྱུར་ཅིག  །
དུ་རྦས་ཚེ་ནི་འཕེལ་བར་བྱེད་པ་སྟེ།  །རྡོ་རྗེ་སེམས་དཔའི་ཚེ་ནི་རབ་བསྒྲུབས་
ནས།  །ཉོན་མོངས་སྐྱེ་ཤི་རྒྱུན་ཆད་གྱུར་པ་ཡི།  །བཀྲ་ཤིས་དེས་ནི་ཚེ་ཡང་འཕེལ་
གྱུར་ཅིག  །དེ་བཞིན་དུ།

སྔོན་ཡང་དག་པར་རྫོགས་པའི་སངས་རྒྱས་ཤཱ་ཀྱ་ཐུབ་པ་ལ། གླང་པོ་ཆེ་ས་སྲུང་
གིས་སྨན་གི་ཝཾ་ཕུལ་བ། བཀྲ་ཤིས་པའི་རྫས་སུ་བྱིན་གིྱས་བརླབས་པ་དེ་བཞིན་
དུ། དེང་འདིར་ཡང་རྡོ་རྗེ་སློབ་དཔོན་མཆོག་གི་སྐུ་ཚེ་བསྐལ་པ་རྒྱ་མཚོར་བརྟན་

29



པའི་སླད་དུ་གི་ཝཾ་གིྱ་རྫས་ལ་བརྟེན་ནས་ཤིན་ཏུ་བཀྲ་ཤིས་པར་གྱུར་ཅིག  །
གི་ཝཾ་དུག་གསུམ་འཇོམས་པ་ནད་ཀྱི་སྨན།  །སྨན་མཆོག་ཆོས་ཉིད་རབ་ཏུ་རྟོགས་
གྱུར་ནས།  །ཉོན་མོངས་ཟུག་རྔུ་མེད་པར་གྱུར་པ་ཡི།  །བཀྲ་ཤིས་དེས་ཀྱང་སྡུག་
བསྔལ་ཞི་གྱུར་ཅིག  །

སྔོན་ཡང་དག་པར་རྫོགས་པའི་སངས་རྒྱས་ཤཱ་ཀྱ་ཐུབ་པ་ལ། ཞིང་པའི་བུ་མོ་
ལེགས་སྐྱེས་མས་ཞོ་ཕུལ་བ། བཀྲ་ཤིས་པའི་རྫས་སུ་བྱིན་གིྱས་བརླབས་པ་དེ་
བཞིན་དུ། དེང་འདིར་ཡང་རྡོ་རྗེ་སློབ་དཔོན་མཆོག་གི་སྐུ་ཚེ་བསྐལ་པ་རྒྱ་མཚོར་
བརྟན་པའི་སླད་དུ་ཞོ་ཡི་རྫས་ལ་བརྟེན་ནས་ཤིན་ཏུ་བཀྲ་ཤིས་པར་གྱུར་ཅིག  །
ཞོ་ནི་ཀུན་གིྱ་སྙིང་པོར་གྱུར་པ་སྟེ།  །སྙིང་པོ་རྣམ་དག་ཡེ་ཤེས་རྣམས་རྟོགས་ཏེ།  །
ཡོན་ཏན་ཀུན་གིྱ་དཔྱིད་དུ་གྱུར་པ་ཡི།  །བཀྲ་ཤིས་དེས་ཀྱང་དུག་གསུམ་ཞི་གྱུར་
ཅིག  །

སྔོན་ཡང་དག་པར་རྫོགས་པའི་སངས་རྒྱས་ཤཱ་ཀྱ་ཐུབ་པ་ལ། ཤིང་གི་ལྷ་མོ་འོད་
འཆང་མས་ཤིང་ཏོག་བིལྦ་ཕུལ་བ། བཀྲ་ཤིས་པའི་རྫས་སུ་བྱིན་གིྱས་བརླབས་པ་
དེ་བཞིན་དུ། དེང་འདིར་ཡང་རྡོ་རྗེ་སློབ་དཔོན་མཆོག་གི་སྐུ་ཚེ་བསྐལ་པ་རྒྱ་མཚོར་
བརྟན་པའི་སླད་དུ་བིལྦའི་རྫས་ལ་བརྟེན་ནས་ཤིན་ཏུ་བཀྲ་ཤིས་པར་གྱུར་ཅིག  །

བིལྦ་རྒྱུ་རྐྱེན་འབྲས་བུར་བཅས་པའི་ཆོས།  །འཇིག་རྟེན་འཇིག་རྟེན་འདས་པའི་
སྤྱོད་པ་ཀུན།  །བྱང་ཆུབ་སྙིང་པོ་མཆོག་ཏུ་གྱུར་པ་ཡི།  །བཀྲ་ཤིས་དེས་ཀྱང་དོན་
ཀུན་འགྲུབ་གྱུར་ཅིག  །

སྔོན་ཡང་དག་པར་རྫོགས་པའི་སངས་རྒྱས་ཤཱ་ཀྱ་ཐུབ་པ་ལ། གཟུགས་ཀྱི་ལྷ་མོ་
འོད་འཆང་མས་མེ་ལོང་ཕུལ་བ། བཀྲ་ཤིས་པའི་རྫས་སུ་བྱིན་གིྱས་བརླབས་པ་དེ་
བཞིན་དུ། དེང་འདིར་ཡང་རྡོ་རྗེ་སློབ་དཔོན་མཆོག་གི་སྐུ་ཚེ་བསྐལ་པ་རྒྱ་མཚོར་
བརྟན་པའི་སླད་དུ་མེ་ལོང་གི་རྫས་ལ་བརྟེན་ནས་ཤིན་ཏུ་བཀྲ་ཤིས་པར་གྱུར་ཅིག  །
མེ་ལོང་ཡེ་ཤེས་རྒྱ་མཚོ་ཆེན་པ་ཡིས།  །ཡེ་ཤེས་རྒྱ་མཚོ་མཆོག་ཏུ་དག་གྱུར་
ཏེ།  །རྣམ་དག་ཆོས་ལ་ཐོགས་མེད་ལོངས་སྤྱོད་པའི།  །བཀྲ་ཤིས་དེས་ཀྱང་སྒྲིབ་
པ་དག་གྱུར་ཅིག  །

སྔོན་ཡང་དག་པར་རྫོགས་པའི་སངས་རྒྱས་ཤཱ་ཀྱ་ཐུབ་པ་ལ། ལྷ་ཡི་དབང་པོ་བརྒྱ་
བྱིན་གིྱས་དུང་དཀར་པོ་གཡས་སུ་འཁྱིལ་བ་ཕུལ་བ། བཀྲ་ཤིས་པའི་རྫས་སུ་བྱིན་
གིྱས་བརླབས་པ་དེ་བཞིན་དུ། དེང་འདིར་ཡང་རྡོ་རྗེ་སློབ་དཔོན་མཆོག་གི་སྐུ་ཚེ་
བསྐལ་པ་རྒྱ་མཚོར་བརྟན་པའི་སླད་དུ་དུང་དཀར་པོ་གཡས་སུ་འཁྱིལ་བའི་རྫས་ལ་
བརྟེན་ནས་ཤིན་ཏུ་བཀྲ་ཤིས་པར་གྱུར་ཅིག  །

དུང་ནི་ཆོས་ཀྱི་སྒྲ་རྣམས་སྒྲོགས་པའི་ཚུལ།  །ཡེ་ཤེས་རྒྱ་མཚོ་ཉིད་དུ་དག་གྱུར་
ཏེ།  །ཆོས་རྣམས་མ་ནོར་ཡོངས་སུ་སྟོན་པ་ཡི།  །བཀྲ་ཤིས་དེས་ཀྱང་ཚིག་དབང་
ཐོབ་གྱུར་ཅིག  །

སྔོན་ཡང་དག་པར་རྫོགས་པའི་སངས་རྒྱས་ཤཱ་ཀྱ་ཐུབ་པ་ལ། གསང་བའི་བདག་
པོ་ཕྱག་ན་རྡོ་རྗེས་ཡུངས་ཀར་ཕུལ་བ། བཀྲ་ཤིས་པའི་རྫས་སུ་བྱིན་གིྱས་བརླབས་
པ་དེ་བཞིན་དུ། དེང་འདིར་ཡང་རྡོ་རྗེ་སློབ་དཔོན་མཆོག་གི་སྐུ་ཚེ་བསྐལ་པ་རྒྱ་
མཚོར་བརྟན་པའི་སླད་དུ་ཡུངས་ཀར་གིྱ་རྫས་ལ་བརྟེན་ནས་ཤིན་ཏུ་བཀྲ་ཤིས་པར་
གྱུར་ཅིག  །
ཡུངས་ཀར་རྡོ་རྗེའི་རིགས་ཏེ་ཐམས་ཅད་དུ།  །བགེགས་རྣམས་མ་ལུས་འཇོམས་
པར་བྱེད་པ་ཡི།  །མཐུ་སྟོབས་ཡོན་ཏན་ཕུན་སུམ་ཚོགས་གྱུར་བའི།  །བཀྲ་ཤིས་
དེས་ཀྱང་བགེགས་རྣམས་ཞི་གྱུར་ཅིག  །

སྔོན་ཡང་དག་པར་རྫོགས་པའི་སངས་རྒྱས་ཤཱ་ཀྱ་ཐུབ་པ་ལ། སའི་ལྷ་མོ་བརྟན་
མས་ལི་ཁྲི་ཕུལ་བ། བཀྲ་ཤིས་པའི་རྫས་སུ་བྱིན་གིྱས་བརླབས་པ་དེ་བཞིན་དུ།
དེང་འདིར་ཡང་་རྡོ་རྗེ་སློབ་དཔོན་མཆོག་གི་སྐུ་ཚེ་བསྐལ་པ་རྒྱ་མཚོར་བརྟན་པའི་
སླད་དུ་ལི་ཁྲི་ཡི་རྫས་ལ་བརྟེན་ནས་ཤིན་ཏུ་བཀྲ་ཤིས་པར་གྱུར་ཅིག  །

ལི་ཁྲི་དམར་པོ་དབང་གི་རང་བཞིན་ཏེ།  །ཆོས་རྣམས་མ་ལུས་དབང་དུ་བསྡུས་
ནས་ཀྱང་།  །ཆོས་ཀྱི་རྒྱལ་སྲིད་རབ་ཏུ་བརྟན་གྱུར་པའི།  །བཀྲ་ཤིས་དེས་ཀྱང་
ཆོས་སྲིད་བརྟན་གྱུར་ཅིག  །ཅེས་རྫས་བརྒྱད་དང་།

ལྷ་རྫས་ལས་བྱས་ལྟེ་བ་ཤིན་ཏུ་ཟླུམ།  །རྩིབས་སྟོང་ལྡན་ཅིང་མུ་ཁྱུད་རབ་མཉམ་
བཟང་།  །སྡང་བའི་དགྲ་ལས་རྣམ་པར་རྒྱལ་གྱུར་པའི།  །འཁོར་ལོ་རིན་ཆེན་དམ་
པའི་བཀྲ་ཤིས་ཤོག  །
རིན་ཆེན་ངོ་བོ་ལྷ་རྫས་བེེ་ཌཱུརྱ།  །ཀུན་ཏུ་དཔག་ཚད་ཙམ་དུ་སྣང་བྱེད་ཅིང་།  །དྲི་
མེད་ཉིན་མོ་དེ་བཞིན་མཚན་དེ་བཞིན།  །ནོར་བུ་རིན་ཆེན་དམ་པའི་བཀྲ་ཤིས་
ཤོག  །
གཟུགས་མཛེས་ལྟ་ན་སྡུག་ཅིང་ཚུལ་བཟང་མ།  །པགས་པའི་མདོག་ལེགས་
འཇམ་ཞིང་དྲི་མཆོག་ལྡན།  །ཡིད་འོང་འདོད་དགུའི་རེག་བྱ་དང་ལྡན་པའི།  །
བཙུན་མོ་རིན་ཆེན་དམ་པའི་བཀྲ་ཤིས་ཤོག  །
གང་ཡང་རྒྱལ་བ་མུ་ཏིག་མདངས་ལྡན་པས།  །གསེར་སོགས་མང་པོ་ཐུབ་ལ་
ཕུལ་བ་ལྟར།  །བཟོད་ལྡན་མཚུངས་པའི་ཁྱིམ་བདག་ནོར་ལྡན་ཏེ།  །བློན་པོ་རིན་
ཆེན་དམ་པའི་བཀྲ་ཤིས་ཤོག  །

ཡན་ལག་ཐམས་ཅད་ལེགས་སྐྱེས་ས་ལ་ནི།  །རབ་གནས་གངས་ཅན་རི་འདྲ་གླང་
པོ་ཆེ།  །རྒྱལ་པོ་ལ་འོས་མཁའ་ལ་རབ་འགོྲ་བའི།  །གླང་པོ་རིན་ཆེན་དམ་པའི་
བཀྲ་ཤིས་ཤོག  །
ཐོ་རངས་དུས་སུ་ཕྱོགས་རྣམས་མ་ལུས་པའི།  །ས་རྣམས་བསྐོར་ཞིང་སླར་ཡང་
ལྡོག་བྱེད་ཅིང་།  །རྨ་བྱའི་མགྲིན་པའི་སྤུ་ལྟར་ཡིད་འོང་བའི།  །རྟ་མཆོག་རིན་ཆེན་
དམ་པའི་བཀྲ་ཤིས་ཤོག  །
འགོྲ་དང་ལྡོག་དང་ཀུན་ནས་འོངས་གྱུར་པའི།  །མ་ལུས་བདུད་དཔུང་འཇོམས་
པར་བྱེད་པ་ལ།  །དཔའ་བརྟན་འབྱོར་པའི་དཔུང་དང་བཅས་པ་ཡི།  །དམག་དཔོན་
རིན་ཆེན་དམ་པའི་བཀྲ་ཤིས་ཤོག  །ཅེས་རྒྱལ་སྲིད་སྣ་བདུན་འབུལ།

༈    །བཀྲ་ཤིས་པའི་ཚིགས་སུ་བཅད་པ་རྣམས་ཀྱིས་བདེ་ལེགས་སུ་བྱ་བ་ནི།

ཨོཾ་ཡེ་དྷརྨཱ་ཧེ་ཏུ་པྲ་བྷ་ཝཱ་ཧེ་ཏུནྟེ་ཥཱནྟ་ཐཱ་ག་ཏོ་ཧྱ་ཝ་དཏ྄། ཏེ་ཥཱཉྩ་ཡོ་ནི་རོ་དྷ་ཨེ་ཝཾ་
བཱ་དཱི་མ་ཧཱ་ཤྲ་མ་ཎ་སྭཱ་ཧཱ།  །
༈ ཕུན་སུམ་ཚོགས་པ་མངའ་བ་གསེར་གིྱ་རི་བོ་འདྲ།  །འཇིག་རྟེན་གསུམ་གིྱ་
མགོན་པོ་དྲི་མ་གསུམ་སྤངས་པ།  །སངས་རྒྱས་པདྨ་རྣམ་རྒྱས་འདབ་འདྲའི་སྤྱན་
མངའ་བ།  །དེས་ནི་ཁྱོད་ལ་དེ་རིང་ཞི་བྱེད་བཀྲ་ཤིས་ཤོག  །དེ་ཡིས་ཉེ་བར་བསྟན་
པའི་མཆོག་རབ་གཡོ་མེད་པ།  །འཇིག་རྟེན་གསུམ་ན་གྲགས་ཤིང་ལྷ་དང་མིས་
མཆོད་པ།  །ཆོས་ཀྱི་དམ་པ་སྐྱེ་རྒུ་རྣམས་ལ་ཞི་བྱེད་པ།  །དེས་ནི་ཁྱོད་ལ་དེ་རིང་
ཞི་བྱེད་བཀྲ་ཤིས་ཤོག  །དམ་ཆོས་ལྡན་པ་ཐོས་པའི་བཀྲ་ཤིས་ཀྱིས་ཕྱུག་ཅིང༌།  །
དགེ་འདུན་མི་དང་ལྷ་དང་ལྷ་མིན་ཡོན་གིྱས་གནས།  །ཚོགས་ཀྱི་མཆོག་རབ་ངོ་ཚ་
ཤེས་དང་དཔལ་གིྱ་གཞི།  །དེས་ནི་ཁྱོད་ལ་དེ་རིང་ཞི་བྱེད་བཀྲ་ཤིས་ཤོག  །
༈ ཆེ་བའི་ཆེ་མཆོག་སྟོན་མཆོག་བླ་ན་མེད།  །ཆོས་རྗེ་ཉི་མ་རྒྱལ་བའི་བྱིན་རླབས་
ཀྱིས།  །བདུད་དང་བགེགས་རིགས་གནོད་པའི་དགྲ་ཞི་སྟེ།  །རྟག་ཏུ་དཔལ་
གནས་ཉིན་མཚན་བཀྲ་ཤིས་ཤོག  །ཆོས་ཉིད་བདེན་པའི་ཆོས་མཆོག་བླ་ན་
མེད།  །དམ་ཆོས་བདུད་རྩི་བདེན་པའི་བྱིན་རླབས་ཀྱིས།  །ཉོན་མོངས་དུག་ལྔ་
གདུང་བའི་དགྲ་ཞི་སྟེ།  །རྟག་ཏུ་དཔལ་གནས་ཉིན་མཚན་བཀྲ་ཤིས་ཤོག  །དགེ་

35



འདུན་ཡོན་ཏན་རིན་ཆེན་དཔལ་འབར་བ།  །རྒྱལ་སྲས་ཕན་མཛད་བདེན་པའི་བྱིན་
རླབས་ཀྱིས།  །ཉེས་པའི་སྐྱོན་བྲལ་དགེ་ཚོགས་རྣམ་པར་འཕེལ།  །རྟག་ཏུ་
དཔལ་གནས་ཉིན་མཚན་བཀྲ་ཤིས་ཤོག  །
༈ སེམས་ཅན་གང་དག་འགོྲ་དང་མི་འགོྲ་བ།  །དེ་དག་ཐམས་ཅད་དེང་འདིར་
བདེ་གྱུར་ཅིག  །སྟོན་མཆོག་དམ་པ་ལྷ་མིའི་མཆོད་འོས་པ།  །སངས་རྒྱས་ཕྱག་
འཚལ་དེང་འདིར་བདེ་ལེགས་ཤོག  །སེམས་ཅན་གང་དག་འགོྲ་དང་མི་འགོྲ་
བ།  །དེ་དག་ཐམས་ཅད་དེང་འདིར་བདེ་གྱུར་ཅིག  །ཞི་བ་ཆགས་བྲལ་ལྷ་མིའི་
མཆོད་འོས་པ།  །ཆོས་ལ་ཕྱག་འཚལ་དེང་འདིར་བདེ་ལེགས་ཤོག  །སེམས་ཅན་
གང་དག་འགོྲ་དང་མི་འགོྲ་བ།  །དེ་དག་ཐམས་ཅད་དེང་འདིར་བདེ་གྱུར་ཅིག  །
ཚོགས་ཀྱི་དམ་པ་ལྷ་མིའི་མཆོད་འོས་པ།  །དགེ་འདུན་ཕྱག་འཚལ་དེང་འདིར་
བདེ་ལེགས་ཤོག  །ཅེས་དཔལ་གིྱ་མགུར་ནས་སྩལ་བའི་ཤིས་པའི་དབྱངས་སོ།  །

རྟེན་འབྲེལ་སྙིང་པོ་སྔོན་དུ་འགོྲ་བས། ཕུན་སུམ་ཚོགས་པ་ལ་སོགས་པའི་བཀྲ་ཤིས་པའི་ཚིགས་སུ་བཅད་
པ་རྒྱ་ཆེར་བརྗོད་ཅིང་མེ་ཏོག་གི་ཆར་དབབ། རོལ་མོ་སྣ་ཚོགས་ཀྱི་སྒྲ་སྙན་ཅིང་ཡུན་རིང་བས་བདེ་ལེགས་
སུ་བྱ། མངའ་གསོལ་འབུལ་ཡུལ་ཉིད་སྤོས་རོལ་སོགས་བཀུར་སྟི་དང་བཅས་སླར་རང་གནས་སུ་སྤྱན་དྲང་།
ཆོ་གའི་རྗེས་ཀྱི་བྱ་བ་རྣམས་ལས་བྱང་གི་དཀྱུས་ལྟར་མཐའ་རྒྱས་སུ་བྱའོ།  །བསྟན་འཛིན་སྐྱེས་བུ་ཆོས་ཀྱི་
རྒྱལ་ཐབས་ཆེར།  །མངའ་དབང་གསོལ་བྱེད་ཆོ་ག་གསལ་བགིྱས་པ།  །འདི་ལས་ཆོས་ཀྱི་ཆབ་སྲིད་རབ་
རྒྱས་ནས།  །ཕན་བདེའི་དགའ་སྟོན་ནུབ་མེད་རབ་རྒྱས་ཤོག  །ཅེས་གཏེར་ཆེན་པད་གླིང་གཉིས་པའི་གདུང་
བརྒྱུད་རྒྱལ་སྲས་པདྨ་ཕྲིན་ལས་ཀྱི་ཡང་སྲིད་སྐུ་ཕྲེང་དགུ་པ་མཆོག་ཉིད་གདན་ས་སྔན་ལུང་སྒང་སྟེང་གསང་

སྔགས་ཆོས་གླིང་གི་ཆོས་ཀྱི་ཁྲི་ལ་མངའ་གསོལ་བའི་སྐབས་སུ་ཉེར་མཁོར་གྱུར་ཏེ། གྲུབ་པ་མཆོག་གི་
མན་ངག་ལ་བརྟེན་ནས་སྙོམས་ལས་པ་འཇིགས་བྲལ་ཡེ་ཤེས་རྡོ་རྗེས་རང་ལོ་བདུན་ཅུར་སོན་པ་ཆུ་མོ་གླང་གི་
ལོ་སྟོན་ཟླ་ར་བའིཡར་ཚེས་དགེ་བར་རི་བོ་རིན་ཆེན་སྤུངས་ཀྱི་མགུལ་དུ་སྦྱར་བ་ལས་ཡི་གེ་པ་ནི་རིག་བྱེད་པ་
བསོད་ནམས་རྒྱལ་མཚན་གིྱས་བགིྱས་པ་ཀུན་ཏུ་དོན་ཡོད་པར་གྱུར་ཅིག  །སརྦ་སིདྡྷི་རསྟུ༎    །།

37


